
Abstract. This article examines an improved organizational and economic mechanism for the development of youth 
entrepreneurship. The relevance of the study is determined by the growing opportunities to further strengthen the inte-
gration of diagnosis, financial and institutional support, monitoring, and adaptive management within the state support 
system for youth entrepreneurship. The purpose of the study is to develop a seven-stage management algorithm based 
on the PDCA principle and systematize it within the classical structure of an organizational and economic mechanism. 
The study employed the classical method of analyzing organizational and economic mechanisms, the PDCA manage-
ment philosophy, and modelling methods. The proposed mechanism was developed on the basis of an eight-element 
structure comprising the subject, object, objectives, principles, methods, instruments, organizational support, and legal 
support. It was further supplemented by a differentiated instrument-selection mechanism based on segmentation accord-
ing to the YSASI value. According to the author’s calculations, implementing the mechanism could increase employment 
by 40%, business survival by 29.2%, and resource-use efficiency by 34.4%. The proposed mechanism contributes to 
improving the continuity, targeting, flexibility, and effectiveness of youth entrepreneurship support. The findings have prac-
tical significance for government bodies and the Youth Affairs Agency of the Republic of Uzbekistan.

Keywords: youth entrepreneurship, organizational and economic mechanism, PDCA management cycle, continuity, seg-
mentation, adaptive management.

Annotatsiya. Maqolada yoshlar tadbirkorligini rivojlantirishning takomillashtirilgan tashkiliy-iqtisodiy mexanizmi tadqiq 
etilgan. Tadqiqotning dolzarbligi yoshlar tadbirkorligini davlat tomonidan qo‘llab-quvvatlash tizimida diagnostika, moliyaviy 
va institutsional ko‘mak, monitoring hamda adaptiv boshqaruv bosqichlarini yanada samarali integratsiyalash imkoniyat-
lari bilan belgilanadi. Tadqiqotning maqsadi PDCA tamoyiliga asoslangan yetti bosqichli boshqaruv algoritmini ishlab chiq-
ish va uni klassik tashkiliy-iqtisodiy mexanizm tuzilmasi asosida tizimlashtirishdan iborat. Tadqiqotda tashkiliy-iqtisodiy 
mexanizmlarni tahlil qilishning klassik usuli, PDCA boshqaruv falsafasi va modellashtirish usullaridan foydalanildi. Taklif 
etilgan mexanizm subyekt, obyekt, maqsad, tamoyillar, metodlar, vositalar, tashkiliy ta’minot va huquqiy ta’minotni qamrab 
oluvchi sakkiz elementli tuzilma asosida ishlab chiqildi. Shuningdek, u YSASI qiymatiga asoslangan segmentatsiya orqali 
differensial vositalarni tanlash mexanizmi bilan boyitildi. Muallif hisob-kitoblariga ko‘ra, mexanizmni joriy etish bandlik 
ko‘rsatkichini 40 foizga, biznesning yashovchanligini 29,2 foizga va resurslardan foydalanish samaradorligini 34,4 foizga 
oshirishi mumkin. Taklif etilgan mexanizm yoshlar tadbirkorligini qo‘llab-quvvatlashning uzluksizligi, manzilliligi, moslashu-
vchanligi va natijadorligini oshirishga xizmat qiladi. Tadqiqot natijalari davlat organlari va O‘zbekiston Respublikasi Yoshlar 
ishlari agentligi uchun amaliy ahamiyatga ega.

Kalit so‘zlar: yoshlar tadbirkorligi, tashkiliy-iqtisodiy mexanizm, PDCA boshqaruv sikli, uzluksizlik, segmentatsiya, adap-
tiv boshqaruv.

Аннотация. В статье исследован усовершенствованный организационно-экономический механизм 
развития молодёжного предпринимательства. Актуальность исследования определяется расширяющимися 
возможностями дальнейшей эффективной интеграции этапов диагностики, финансовой и институциональной 
поддержки, мониторинга и адаптивного управления в системе государственной поддержки молодёжного 
предпринимательства. Цель исследования заключается в разработке семиэтапного алгоритма управления на 
основе принципа PDCA и его систематизации в рамках классической структуры организационно-экономического 
механизма. В исследовании использованы классический метод анализа организационно-экономических 
механизмов, философия управления PDCA и методы моделирования. Предлагаемый механизм разработан 
на основе восьмиэлементной структуры, включающей субъект, объект, цель, принципы, методы, инструменты, 

организационное и правовое обеспечение. Кроме того, он дополнен механизмом дифференцированного выбора 
инструментов посредством сегментации по значению YSASI. Согласно расчётам автора, внедрение механизма 
может повысить уровень занятости на 40 %, выживаемость бизнеса — на 29,2 %, а эффективность использования 
ресурсов — на 34,4 %. Предлагаемый механизм способствует повышению непрерывности, адресности, гибкости и 
результативности поддержки молодёжного предпринимательства. Результаты исследования имеют практическое 
значение для государственных органов и Агентства по делам молодёжи Республики Узбекистан.

Ключевые слова: молодёжное предпринимательство, организационно-экономический механизм, цикл 
управления PDCA, непрерывность, сегментация, адаптивное управление.

K I R I S H
Davlat tomonidan tadbirkorlikni qo‘llab-quvvatlash siyosatining iqtisodiy samaradorligi ko‘p jihatdan 

uning tashkiliy-iqtisodiy mexanizmi qanday tuzilganligiga bog‘liq. Mexanizm deganda, odatda, muayyan 
iqtisodiy maqsadga erishishga xizmat qiluvchi subyektlar, obyektlar, tamoyillar, metodlar va vositalarning 
o‘zaro bog‘liq tizimi tushuniladi. O‘zbekistonda yoshlar tadbirkorligini qo‘llab-quvvatlash borasida so‘nggi 
yillarda sezilarli institutsional va moliyaviy islohotlar amalga oshirildi. Mazkur qo‘llab-quvvatlash tizimida 
diagnostika, moliyalashtirish, monitoring va adaptiv boshqaruv bosqichlari o‘rtasidagi uzviy bog‘liqlikni yanada 
mustahkamlash imkoniyatlari mavjudligi mavzuning dolzarbligini belgilaydi.

Amaldagi amaliyotda yosh tadbirkorning arizasi ko‘rib chiqilib, tegishli moliyaviy resurs ajratiladi va loyiha 
faoliyati monitoring qilinadi. Ushbu jarayonni yanada takomillashtirish orqali monitoringning uzluksizligini 
ta’minlash, ajratilgan resurslarning iqtisodiy natijaga aylanishini tizimli kuzatib borish, qo‘shimcha ko‘makka 
ehtiyoj sezayotgan loyihalarni erta aniqlash hamda ularga o‘z vaqtida tegishli maslahat va amaliy yordam 
ko‘rsatish imkoniyatlari kengayadi.

Tadqiqot obyekti — O‘zbekiston Respublikasida yoshlar tadbirkorligini davlat tomonidan qo‘llab-quvvatlash 
jarayoni, jumladan, diagnostika, moliyalashtirish, monitoring va nazorat bosqichlari.

Tadqiqot predmeti — qo‘llab-quvvatlash jarayonining uzluksizligini ta’minlash, resurslardan foydalanish 
samaradorligini oshirish hamda boshqaruv qarorlarini natijadorlik mezonlari asosida qabul qilish bilan bog‘liq 
tashkiliy-iqtisodiy munosabatlar.

Tadqiqotning maqsadi — yoshlar tadbirkorligini rivojlantirishda diagnostika, qo‘llab-quvvatlash, monitoring 
va adaptiv boshqaruv bosqichlarini o‘zaro bog‘lovchi, PDCA tamoyiliga asoslangan yetti bosqichli boshqaruv 
algoritmini ishlab chiqish hamda uning amaliy iqtisodiy samaradorligini asoslab berishdan iborat.

Ushbu maqsadga erishish uchun quyidagi vazifalar belgilandi: birinchidan, tashkiliy-iqtisodiy mexanizm 
nazariyasi va PDCA boshqaruv falsafasiga oid xorijiy hamda mahalliy adabiyotlarni tahlil qilish; ikkinchidan, 
mexanizmning klassik tarkibiy elementlarini aniqlash va tizimlashtirish; uchinchidan, PDCA tamoyiliga 
asoslangan yetti bosqichli boshqaruv algoritmini har bir bosqichning aniq vositasi va natijaviy ko‘rsatkichi bilan 
ishlab chiqish; to‘rtinchidan, YSASI qiymatiga asoslangan segmentatsiya orqali differensial vositalarni tanlash 
mexanizmini shakllantirish; beshinchidan, mexanizmning kutilayotgan iqtisodiy samaradorligini modellashtirish 
asosida baholash.

Maqola quyidagi tuzilishga ega: ikkinchi bo‘limda mavzuga oid adabiyotlar sharhi keltirilgan; uchinchi 
bo‘limda tadqiqot metodologiyasi bayon etilgan; to‘rtinchi bo‘limda mexanizmning amaliy tahlili rasm va 
jadvallar orqali yoritilgan; beshinchi bo‘limda xulosa va takliflar keltirilgan.

M A V Z U G A  O I D  A D A B I Y O T L A R  S H A R H I
Tashkiliy-iqtisodiy mexanizm nazariyasi institutsional iqtisodiyot fanining muhim yo‘nalishlaridan biri 

hisoblanadi. Duglas Nort institutlarni “o‘yin qoidalari” sifatida ta’riflab, iqtisodiy mexanizmlarning samaradorligi 
ko‘p jihatdan ularning tuzilishi va qoidalarning izchilligiga bog‘liqligini asoslab bergan [1]. Institutsional iqtisodiyot 
nazariyasiga ko‘ra, har qanday tashkiliy-iqtisodiy mexanizm subyekt, obyekt, maqsad, tamoyillar, metodlar va 
vositalarning o‘zaro bog‘liq tizimidan iborat bo‘lishi lozim.

Boshqaruv sifati nazariyasi sohasida Uilyam Deming tomonidan ishlab chiqilgan PDCA — Plan–Do–
Check–Act sikli dastlab sanoat korxonalarida mahsulot sifatini uzluksiz takomillashtirish uchun qo‘llanilgan 
bo‘lsa-da, keyinchalik davlat boshqaruvi va ijtimoiy dasturlarni boshqarish sohalariga ham tatbiq etilgan [2]. 
Jozef Juran sifatni boshqarish trilogiyasi orqali ushbu g‘oyani yanada rivojlantirib, uzluksiz takomillashtirish 
siklini institutsional dasturlarga moslashtirish mumkinligini ko‘rsatgan [3].

Natijaga yo‘naltirilgan boshqaruv — Results-Based Management nazariyasi doirasida Jodi Kusek va Rey 
Rist davlat dasturlarining samaradorligini nafaqat ularga ajratilgan resurslar, balki erishilgan va o‘lchanadigan 
natijalar orqali baholash zarurligini asoslab berganlar [4]. OECD tomonidan ishlab chiqilgan davlat dasturlarini 

boshqarishga oid uslubiy qo‘llanmalarda ham davlat ko‘magini bosqichma-bosqich amalga oshiriladigan hamda 
monitoring natijalari asosida muntazam takomillashtiriladigan tizim sifatida tashkil etish tavsiya etiladi [5].

Segmentatsiya va differensial yondashuv nazariyasi nuqtayi nazaridan Maykl Porter tadbirkorlik subyektlari 
rivojlanishning turli bosqichlarida o‘ziga xos qo‘llab-quvvatlash strategiyalariga ehtiyoj sezishini asoslab bergan 
[6]. Skott Sheyn esa tadbirkorlik imkoniyatlaridan foydalanish jarayoni individual xususiyatlarga bog‘liqligini 
ko‘rsatib, qo‘llab-quvvatlash vositalarini tadbirkorlarning ehtiyojlari va rivojlanish darajasiga muvofiq differensial 
tarzda tanlash maqsadga muvofiqligini ta’kidlagan [7].

Mahalliy iqtisodchilar orasida N.G. Muminov va hammualliflari kichik tadbirkorlik subyektlarini davlat 
tomonidan qo‘llab-quvvatlashning tashkiliy-huquqiy mexanizmlarini tahlil qilib, monitoring va nazorat 
funksiyalarini yanada rivojlantirish orqali tizim samaradorligini oshirish imkoniyatlarini ko‘rsatganlar [8]. B.M. 
Akramov innovatsion mexanizmlarni joriy etishning tashkiliy-iqtisodiy asoslarini o‘rganib, mexanizmning 
barqaror ishlashi uchun uzluksiz monitoring va qayta aloqa tizimini shakllantirish zarurligini ta’kidlagan [9].

Yuqoridagi tahlildan ko‘rinadiki, tashkiliy-iqtisodiy mexanizm nazariyasi, PDCA falsafasi va natijaga 
yo‘naltirilgan boshqaruv nazariyasi alohida yo‘nalishlar sifatida yetarlicha rivojlangan. Shu bilan birga, yoshlar 
tadbirkorligini qo‘llab-quvvatlash sohasida diagnostika, qo‘llab-quvvatlash, monitoring va adaptiv boshqaruv 
bosqichlarini birlashtiruvchi, aniq bosqichlar, vositalar hamda segmentatsiyaga asoslangan qaror qabul qilish 
qoidalarini qamrab oluvchi amaliy mexanizmlarni yanada rivojlantirish imkoniyati mavjud. Muallif yondashuvining 
o‘ziga xos jihati aynan ushbu to‘rt bosqichni klassik tashkiliy-iqtisodiy mexanizm tuzilmasi doirasida yagona 
amaliy algoritmga birlashtirishdan iborat bo‘lib, bu tadqiqotning ilmiy yangiligini belgilaydi.

T A D Q I Q O T  M E T O D O L O G I YA S I
Tadqiqot metodologiyasi tashkiliy-iqtisodiy mexanizmlarni tahlil qilishning klassik uslubiga, PDCA 

falsafasiga hamda modellashtirish usuliga asoslanadi. Klassik uslub orqali mexanizmning tarkibiy tuzilmasi 
aniqlandi (1-rasm); PDCA falsafasi asosida ushbu tuzilmaning amaliy yadrosi — yetti bosqichli algoritm ishlab 
chiqildi (2-rasm); modellashtirish usuli esa mexanizmning kutilayotgan iqtisodiy samaradorligini o‘nta shartli 
tadbirkorlik subyekti misolida sinovdan o‘tkazish imkonini berdi (3-jadval). Mazkur metodologik yondashuvlarni 
tizimlashtirish va maqola matnini tayyorlash jarayonida sun’iy intellekt vositalaridan cheklangan darajada, ya’ni 
10 foizgacha foydalanildi.

Institutsional iqtisodiyot nazariyasiga muvofiq, taklif etilgan tashkiliy-iqtisodiy mexanizm quyidagi tarkibiy 
elementlardan iborat (1-jadval): maqsad — qo‘llab-quvvatlash jarayonining uzluksizligi va natijadorligini 
ta’minlash; subyektlar — davlat organlari, moliyaviy institutlar, ta’lim muassasalari va Yoshlar ishlari agentligi; 
obyekt — rivojlanishning turli bosqichlaridagi yosh tadbirkorlik subyektlari va ularning biznes loyihalari; 
tamoyillar — uzluksizlik, moslashuvchanlik, differensiallik va natijaga yo‘naltirilganlik; metodlar — diagnostika, 
segmentatsiya, monitoring va YSASI asosida baholash; vositalar — imtiyozli kreditlar, subsidiyalar, grantlar, 
mentorlik, konsalting, eksport grantlari va soliq imtiyozlari; axborot ta’minoti — yagona raqamli platforma va 
real vaqt rejimidagi monitoring; me’yoriy-huquqiy ta’minot — tegishli qonunchilik hujjatlari va idoraviy nizomlar.

1-rasm. Yoshlar tadbirkorligini rivojlantirishning takomillashtirilgan tashkiliy-iqtisodiy mexanizmi tarkibiy 
tuzilmasi

Mexanizmning amaliy yadrosini PDCA tamoyiliga asoslangan yetti bosqichli boshqaruv algoritmi tashkil 
etadi (2-rasm, 2-jadval). Plan fazasida diagnostika (1-bosqich) orqali yosh tadbirkorning salohiyati va ehtiyojlari 
tahlil qilinib, diagnostika hisoboti shakllantiriladi. So‘ngra segmentatsiya (2-bosqich) orqali tadbirkorlar 
rivojlanish darajasiga ko‘ra guruhlarga ajratiladi.

Do fazasida individual qo‘llab-quvvatlash (3-bosqich) amalga oshiriladi. Check fazasi monitoring 
(4-bosqich) va YSASI asosida baholash (5-bosqich) jarayonlarini qamrab oladi. Act fazasida esa adaptiv 
qayta boshqarish (6-bosqich) orqali qo‘llab-quvvatlash vositalari qayta moslashtiriladi. Barqaror rivojlanish 
(7-bosqich) bosqichida erishilgan natijalar mustahkamlanib, navbatdagi diagnostika sikli uchun asos yaratiladi.

2-rasm. PDCA tamoyiliga asoslangan yetti bosqichli tashkiliy-iqtisodiy mexanizmning bosqichlar va natijaviy 
ko‘rsatkichlar bo‘yicha tarkibi

Mexanizmning eng muhim uslubiy jihati shundaki, unda 7-bosqichdan 1-bosqichga uzluksiz qayta aloqa 
mexanizmi amal qiladi. Bu xususiyat uni “ariza — moliyalashtirish — bir martalik nazorat” shaklidagi an’anaviy 
chiziqli zanjirdan farqlaydi (3-rasm). An’anaviy yondashuvda jarayon nazorat bosqichidan so‘ng yakunlansa, 
taklif etilgan mexanizmda erishilgan natijalar navbatdagi diagnostika bosqichiga asos bo‘lib xizmat qiladi. 
Natijada qo‘llab-quvvatlash jarayoni muntazam ravishda takrorlanib, uzluksiz takomillashib boruvchi boshqaruv 
sikliga aylanadi.

3-rasm. Qo‘llab-quvvatlash jarayonining uzluksizligi bo‘yicha an’anaviy va taklif etilgan yondashuvlarning 
qiyosiy tahlili

Mexanizmning differensial boshqaruv imkoniyati YSASI qiymatiga asoslangan segmentatsiya orqali 
ta’minlanadi (4-rasm). YSASI qiymati 0,50 dan past bo‘lgan quyi segmentdagi subyektlar uchun diagnostikani 
takrorlash, mentorlik xizmatlarini ko‘rsatish va biznes-rejani qayta ko‘rib chiqish tavsiya etiladi. YSASI qiymati 
0,50 dan 0,80 gacha bo‘lgan o‘rta segmentdagi subyektlar uchun konsalting xizmatlari ko‘rsatish va biznes-
rejani kengaytirish choralari qo‘llaniladi. YSASI qiymati 0,80 dan yuqori bo‘lgan yuqori segmentdagi subyektlar 
uchun esa eksport dasturlari, investitsiya loyihalari va innovatsion grantlar ustuvor yo‘nalishlar sifatida 
belgilanadi.

4-rasm. YSASI qiymatiga asoslangan segmentatsiya va differensial instrument tanlash matritsasi1 

Mexanizmning iqtisodiy samaradorligini baholash uchun ilgari ishlab chiqilgan quyidagi koeffitsiyentdan 
foydalanildi:

Es = (ΔVt − Rt) / Rt,
bu yerda ΔVt — mexanizmni joriy etish natijasida yaratilgan qo‘shimcha iqtisodiy qiymat, Rt esa davlat 

tomonidan ajratilgan moliyaviy resurslar hajmini anglatadi.
Mexanizmning modellashtirilgan amaliy sinovi o‘nta shartli tadbirkorlik subyekti misolida amalga oshirildi. 

Bunda bandlik, biznesning yashovchanligi, eksport salohiyati, soliq tushumlari va resurslardan foydalanish 
samaradorligi ko‘rsatkichlarining mexanizm joriy etilishidan oldingi va keyingi qiymatlari o‘zaro taqqoslandi.

T A H L I L  V A  N A T I J A L A R
Ishlab chiqilgan mexanizmning amaliy jihatdan asoslanganligini ko‘rsatish maqsadida tahlil uch bosqichda 

1	  Muallif ishlanmasi

amalga oshirildi. Birinchidan, mexanizmning tarkibiy elementlari jadval ko‘rinishida tizimlashtirildi. Ikkinchidan, 
yetti bosqichli algoritmning har bir bosqichi tegishli PDCA fazasi, qo‘llaniladigan vosita va qaror qabul qilish 
qoidasi bilan bog‘langan holda tavsiflandi. Uchinchidan, mexanizmning modellashtirilgan iqtisodiy samaradorligi 
bazaviy holat va mexanizm joriy etilgandan keyingi holat bo‘yicha o‘zaro taqqoslandi.

1-jadval
Takomillashtirilgan tashkiliy-iqtisodiy mexanizmning tarkibiy elementlari

Tarkibiy element Mazmuni
Maqsad Qo’llab-quvvatlash jarayonining uzluksizligi va natijadorligini ta’minlash

Subyekt Davlat organlari, moliyaviy institutlar, ta’lim muassasalari, Yoshlar ishlari 
agentligi

Obyekt Turli rivojlanish bosqichidagi yosh tadbirkorlik subyektlari va biznes-loyihalari
Tamoyillar Uzluksizlik, moslashuvchanlik, differensiallik, natijaga yo’naltirilganlik (PDCA)

Metodlar Diagnostika, segmentatsiya, monitoring, YSASI asosida baholash, adaptiv 
qayta boshqarish

Instrumentlar (richaglar) Imtiyozli kredit, subsidiya, grant, mentorlik, konsalting, eksport granti, soliq 
imtiyozi

Axborot ta’minoti Yagona raqamli platforma, real vaqt monitoringi, Big Data tahlili

Me’yoriy-huquqiy ta’minot PQ–62-son qarori, Yoshlar ishlari agentligi nizomi, idoralararo hamkorlik 
hujjatlari

1-jadvalda keltirilgan tahlil shuni ko‘rsatadiki, taklif etilgan mexanizm klassik tashkiliy-iqtisodiy mexanizm 
nazariyasining barcha zarur tarkibiy elementlarini o‘z ichiga oladi (1-rasm). Bu esa uni nafaqat konseptual, 
balki amaliy jihatdan ham mukammal mexanizm sifatida tavsiflash imkonini beradi.

2-jadval
PDCA tamoyiliga asoslangan yetti bosqichli boshqaruv algoritmining tarkibi

Bosqich PDCA 
fazasi Asosiy instrument Qaror qabul qilish qoidasi Natijaviy ko’rsatkich

1. Diagnostika Plan
Diagnostika 

so’rovnomasi, 
ekspert baholash

Salohiyat va ehtiyoj 
aniqlanadi Diagnostika hisoboti

2. Segmentatsiya Plan YSASI dastlabki 
qiymati

Segment chegaralari (0,50; 
0,80) bo’yicha guruhlash Segment profili

3. Individual qo’llab-
quvvatlash Do Kredit, subsidiya, 

mentorlik
Segmentga mos instrument 

tanlanadi Ajratilgan resurs hajmi

4. Monitoring Check Raqamli platforma, 
KPI kuzatuvi

Belgilangan davriylikda 
ma’lumot yig’iladi Monitoring bazasi

5. YSASI asosida 
baholash Check YSASI = αRI+(1−α)

NI formulasi
Yangi YSASI qiymati 

hisoblanadi YSASI qiymati

6. Adaptiv qayta 
boshqarish Act Segmentni qayta 

belgilash
YSASI o’zgarishiga qarab 

instrument yangilanadi
Yangilangan qo’llab-

quvvatlash rejasi
7. Barqaror 
rivojlanish Act Yakuniy monitoring 

hisoboti
Natijalar mustahkamlanadi, 

yangi sikl boshlanadi
Barqaror iqtisodiy 

ko’rsatkichlar

2-jadval va 2-rasmda keltirilgan yetti bosqichli algoritm tahlili shuni ko‘rsatadiki, har bir bosqich aniq vosita, 
qaror qabul qilish qoidasi va natijaviy ko‘rsatkichga ega. Bu, birinchidan, mexanizmni amaliyotga bevosita 
tatbiq etish imkonini bersa, ikkinchidan, har bir bosqichning bajarilish sifatini alohida nazorat qilish imkoniyatini 
yaratadi.

3-jadval
Mexanizmning modellashtirilgan iqtisodiy samaradorligi (bazaviy va joriy etilgandan keyingi holat)2

Ko’rsatkich Baza holat Mexanizm joriy 
etilgandan keyin

Nisbiy o’sish, 
%

Bir tadbirkor tomonidan yaratilgan o’rtacha ish o’rni, 
ta 10 14 +40,0

Biznesning yashovchanlik darajasi, % 65 84 +29,2
Eksport salohiyati indeksi (shartli birlik) 100 132 +32,0

Soliq tushumi indeksi (shartli birlik) 100 121 +21,0
RI — resurslar samaradorligi indeksi 0,61 0,82 +34,4

YSASI — integral indeks 0,58 0,84 +44,8

3-jadvalda keltirilgan modellashtirish natijalari yetti bosqichli mexanizmning iqtisodiy samaradorligini 
ko‘rsatadi. Unga ko‘ra, bandlik ko‘rsatkichi 40 foizga, biznesning yashovchanligi 29,2 foizga, eksport salohiyati 
32 foizga, soliq tushumlari 21 foizga, resurslardan foydalanish samaradorligi indeksi — RI 34,4 foizga hamda 
YSASI integral indeksi 44,8 foizga oshishi mumkin. Bunday o‘sish, birinchi navbatda, mexanizmning uzluksiz 
monitoring va adaptiv qayta boshqarish bosqichlari orqali muammolarni erta aniqlash hamda tegishli choralarni 
o‘z vaqtida belgilash imkoniyati bilan izohlanadi. Bu xususiyat 3-rasmda tasvirlangan an’anaviy nazorat 
yondashuvini uzluksiz va natijaga yo‘naltirilgan boshqaruv mexanizmi bilan yanada takomillashtirish imkonini 
beradi.

4-rasmda keltirilgan segmentatsiya matritsasi mexanizmning amaliy qo‘llanilishini yanada aniqroq 
ko‘rsatadi. Quyi segmentdagi tadbirkorlarga qo‘shimcha moliyaviy resurs ajratish bilan bir qatorda, mavjud 
muammolarni bartaraf etishga qaratilgan mentorlik va maslahat xizmatlarini ko‘rsatish, yuqori segmentdagi 
tadbirkorlarga esa eksport hamda investitsiya vositalarini taqdim etish davlat resurslaridan foydalanishning 
iqtisodiy qaytimini maksimal darajada oshirishga xizmat qiladi.

X U L O S A  V A  T A K L I F L A R
Taklif etilgan mexanizmni xalqaro tajriba bilan taqqoslash uning Yaponiyaning Kaizen falsafasi hamda 

Germaniyaning tadbirkorlikni qo‘llab-quvvatlash dasturlarida qo‘llaniladigan uzluksiz takomillashtirish tamoyillari 
bilan metodologik jihatdan yaqin ekanligini ko‘rsatadi. Mazkur xalqaro yondashuvlarda uzluksiz monitoring va 
takomillashtirishga alohida e’tibor qaratilgan bo‘lsa, taklif etilayotgan mexanizmning o‘ziga xos jihati barcha 
bosqichlarni yagona integral indeks asosida o‘zaro bog‘lashdan iborat.

Mexanizmni amaliyotga samarali joriy etishda ayrim muhim tashkiliy shartlarni hisobga olish maqsadga 
muvofiq. Jumladan, yetti bosqichli algoritmni to‘liq amalga oshirish uchun tegishli institutsional salohiyatni 
rivojlantirish, segmentatsiya chegaralarini — 0,50 va 0,80 qiymatlarini real statistik ma’lumotlar asosida 
aniqlashtirish hamda mexanizmning uzluksiz ishlashini ta’minlaydigan barqaror moliyalashtirish manbalarini 
shakllantirish zarur.

O‘tkazilgan tadqiqot natijasida yoshlar tadbirkorligini rivojlantirishning PDCA tamoyiliga asoslangan 
yetti bosqichli takomillashtirilgan tashkiliy-iqtisodiy mexanizmi ishlab chiqildi. Mexanizmning ilmiy yangiligi 
diagnostika, qo‘llab-quvvatlash, monitoring va adaptiv boshqaruv bosqichlarini klassik tashkiliy-iqtisodiy 
mexanizm tuzilmasi doirasida yagona amaliy algoritmga birlashtirishda namoyon bo‘ladi. Modellashtirish 
natijalari mexanizmning yuqori iqtisodiy samaradorlik salohiyatiga ega ekanligini ko‘rsatdi. Unga ko‘ra, bandlik 
ko‘rsatkichi 40 foizga, resurslardan foydalanish samaradorligi 34,4 foizga, YSASI integral indeksi esa 44,8 
foizga oshishi mumkin.

Tadqiqot natijalari asosida quyidagi amaliy takliflar ishlab chiqildi:
O‘zbekiston Respublikasi Yoshlar ishlari agentligida yetti bosqichli algoritmni ichki boshqaruv reglamentiga 

pilot loyiha sifatida joriy etish maqsadga muvofiq.
Segmentatsiya chegaralarini real statistik ma’lumotlar asosida aniqlashtirish va ilmiy jihatdan asoslash 

uchun maxsus empirik tadqiqot o‘tkazish tavsiya etiladi.
Mexanizmning monitoring va adaptiv qayta boshqarish bosqichlarini uzluksiz amalga oshirish uchun zarur 

institutsional salohiyatni mustahkamlash hamda barqaror moliyaviy manbalarni shakllantirish lozim.
Keyingi tadqiqotlarda taklif etilgan mexanizmni pilot hududda real ma’lumotlar asosida sinovdan o‘tkazish, 

uning iqtisodiy va ijtimoiy samaradorligini amaliy jihatdan baholash maqsadga muvofiq.

2	  Muallif hisob-kitobi

